
ХХХХХХХХХХХХХХХХ
Аб выкарыстанні беларускай мовы
Міністэрства антыманапольнага рэгулявання і гандлю Рэспублікі Беларусь разгледзела Ваш зварот аб выкарыстанні беларускай мовы ў рэкламе і ў межах сваёй кампетэнцыі паведамляе наступнае.
Паводле артыкула 17 Канстытуцыі Рэспублікі Беларусь дзяржаўнымі мовамі ў Рэспубліцы Беларусь з'яўляюцца беларуская і руская мовы. "Асноўнай" мовы з гэтых дзвюх моў няма. Канстытуцыяй, Законам Рэспублікі Беларусь от 26 студзеня 1990 года “Аб мовах у Рэспубліцы Беларусь” і іншым заканадаўствам Рэспублікі Беларусь прадугледжана іх альтэрнатыўнае прымяненне.
У адпаведнасці з артыкулам 29 Закона Рэспублікі Беларусь “Аб мовах у Рэспубліцы Беларусь”, пунктам 2 артыкула 10 Закона Рэспублікі Беларусь “Аб рэкламе” рэклама на тэрыторыі Рэспублікі Беларусь павінна размяшчацца (распаўсюджвацца) на беларускай і (або) рускай мовах. Названымі законамі таксама дазваляецца выкарыстанне замежнай мовы ў рэкламе, як напрыклад, дазваляецца размяшчэнне (распаўсюджванне) на замежнай мове рэкламы таварных знакаў і знакаў абслугоўвання. Акрамя таго, у рэкламе дапускаецца выкарыстанне разам з беларускай і (або) рускай мовамі замежнай мовы пры ўмове ідэнтычнасці па зместу і тэхнічнаму афармленню тэксту на замежнай мове тэксту на беларускай і (або) рускай мовах.
Адпаведна асноўным прынцыпам грамадзянскага заканадаўства, замацаваных у артыкуле 2 Грамадзянскага кодэкса Рэспублікі Беларусь:

усе ўдзельнікі грамадзянскіх адносін, у тым ліку дзяржава, яе органы і службовыя асобы, дзейнічаюць у межах Канстытуцыі Рэспублікі Беларусь і прынятых у адпаведнасці з ёй актаў заканадаўства;

удзельнікі грамадзянскіх праваадносін набываюць і ажыццяўляюць свае грамадзянскія правы сваёй воляй і ў сваіх інтарэсах;

умяшанне ў прыватныя справы не дапушчаецца. 
Такім чынам, суб'ектам гаспадарання ў галіне рэкламы заканадаўствам надаецца магчымасць выкарыстоўваць па выбары беларускую ці рускую мову. 

У адпаведнасці з артыкулам 20 Закона Рэспублікі Беларусь ад 18 ліпеня 2011 года “Аб зваротах грамадзян і юрыдычных ліц” адказ на ваш зварот Вы можаце абскардзіць у суд у парадку, ўстаноўленым заканадаўствам.

Першы намеснік Міністра

